2 TIMOTEU 1:1-2 i 2TIMOTEU 1:3

2 TIMOTEU
Pablupa ishque caq cartan
Timoteupaq
Apostol Pablum Roma carselcho quecar que
ishque caq cartata escriberqan Timoteuman ap-
atsinanpaq. Timoteoqa Efeso marcachomi tse
witsan Jesucristupa alli willaquininta yachat-
siquicarqgan creyicoqcunata. Pablutaqga Jesu-
cristupa willaquininta willacur purenganpitam
autoridacuna wanutsiyananpagna quecayarqgan.
Manaraq wanutsiyaptinmi, Timoteuman carta-
corgan imepis Teyta Dios munanganno cawacur
siguinanpaq. Jina nerqanmi jiparninpis, creyi-
cogcunata shumaq ricananpag, y alli willaquita
willacur siguinanpag.

Pablu Timoteuta saludanqan

12 Tsuri cuenta, cuyé Timoteu, noqga
apostol Pablum, gamman que cartata
cartacami. Jesucristuman creyicurlla, wifie
caweta tarinantsicpaq dnicoq Teyta Diosmi
acramashqga willacundpag. Dios Yayatam vy
Teyta Jesucristutam mafaquicd alli queninta
musyatsir, y ancupashurniqui, shumagq pasaquicho
canequipaq yanapecushunequipag.

Jesucristupaq mana mantsacushpa

willacushun _ _ L
3 Teyta Diostam alli consensiawan sirwicd une

awillicuna sirwiyanqgannolla; y petam pagasta
junaqta cada maflacur, gamta yarparniqui

agradesicu. 4 Yarpami imano weqiquita
ramangequita. Tsemi yape cutiramita muneca
toparishqa cushicurinépagq. > Yarparécami

Diosman qam rasonpa marcdqongequita. Nopatam
awilequi Loida y mamequi Eunice tseno allapa
marcécuyarqgan. Qampis pecunanollam marcécoq
quecanqui.

Ama alli willaquirecur penqacushuntsu

6 Yarpé maflacur maquita gamman
churamonga o6ra, Diospa Espiritunpita yacheta
chasquingequita. Tsemi jicute tse yacheta
inishita. 7Manam pitapis mantsacunantsicpaqtsu
Teyta Diosnintsicqa Santu Espiritunta
gomashgantsic; sinoga mana mantsacushpa
alli willaquininta pitapis willapénantsicpaqmi,
pi metapis cuyanantsicpaqmi, y alli pensecur
imatapis ruranantsicpaqmi. & Tsemi tseno Santu
Espirituyoq quecarnenga, ama mantsaquitsu
Teytantsic  Jesucristupaq  willaquita, ni
pepagrecur noga presu quecangata willaquitapis.
Antis Diosnintsic callpata qoshongequiwan
listu quequé alli willaquipaqrecorqa,
nogano sufrinequipaq captinpis. 9 Diosmi
salbamarnintsic, acramashqantsic pellapagna
cawanantsicpaq, manam imatapis allita
rurangantsicrecurtsu sinoqa Jesucristurecurmi.
Tseno salbaménantsicpagmi alli queninrecur
manaraq que patsatapis camarnin, Teyta
Diosnintsic dispunergan. 10'Y canan que
patsaman Salbadornintsic Jesucristu shamushqa
captinmi, musyarerqgontsic tse ancupdquininta.

Pemi wanita benserqgan, y alli willaquininmi
musyatsimantsic wifie caweyoq cangantsicta.

11 Teyta Diosmi acramashga apostolnin
yachatsicoq car, ,mana israel, nunacunata
alli willaquininta willapdndpaq. 12 Tsemi tse
willaquininta willapécongépita carselcho quecs,
peru tseno sufrirpis, manam pengacitsu.
Musydmi piman marcdcongita, y pemi puedeq
queninwan imecapitapis cuidamanga asta Teyta
Jesucristu que patsaman cutimonganyag.

13 Timoteu, alli yachatsiquicunata yachatsen-
gaqta yarparanqui, paqtam gongecunquiman.
Y Teyta Jesusman alli marcécur, pe cuyaman-
gantsicnolla nuna mayintsiccunatapis cuyanqui.
14 Santu Espiritoqa imepis nogantsicwanmi que-
can. Pemi yanapashunqui mandashungequita
imepis shumaq cumplinequipag.

15 Capas musyarerqonquina Asia marcapeq
llapan gatimagq nunacuna jaqiraydmashqanta,
jina Figelupis y Hermogenispis jaqiraydmashqam.
16 Peru Teyta Diosnintsic ancupécutsun
Onesiforopa familianta, porqui pellam atsca cuti
callpata qomashqga, y manam pengacorgantsu
presu quecangaman watucametapis. 17 Roma
marcaman chécamur Oram tapuquicuryan
Onesiforo ashimashqa mana utirishpa asta
tariramanqganyaq. 18 Noqgapitapis masmi qam
musyanqui Efeso marcacho tse Onesiforo
allapa yanapamangantsicta. Tse ruranganpita
Teyta Dios yanapecutsun y ancupécutsun juisiu
junaqcho.

2

Jesucristupa juc alli soldadun

1 Cuyé Timoteu, gamqga tsuri cuentam
canqui. Callpata tsari Jesucristu imachopis
yanapashunequipaq caqta marcicur. 2 Atscaq
waugqintsiccuna nopancho yachatsenqaqta,
gampis marcédcongequi yachatsicoqgcunata ninqui
pecunapis waquincunata yachatsiynanpagq.

3 Teyta Jesuspa alli sirweqnin carnenga, juc
soldadu cuenta, ima sufrimientucunata pasarpis
tsaraqui. 4 Manam meqgan soldadu serbisiucho
quecar juc rurecunaman meticunnatsu; sinoga
mandagninpa mandadunllatanam ruran.
> Tsenollam corir gananacoq nunapis, llapan
reglamentucunata mana cumplerga premiuta
chasquintsu. ¢ Tsenollam jina chacareru nunapis
trabajuta pasarraq chacranpa punta wawanta
micurenga. 7 Que llapan nirenqaqta yarpar
pensacaché, Timoteu. Diosnintsicmi llapanta
cayitsishunqui.

8 Timoteu, Jesucristu wanurir
cawarimushqganta, y rey Davidpa castanpita
yuricushqganta yarpé. Tse alli willaquitam
noqapis willaquicd. 9 Tserecurmi sufrimientu-
cunata pasecd cadenawan cadenashqga, imeca
asesinunopis; peru Teyta Diospa willaquinintaga
manam puediyantsu cadenawan cadeneta;
meman tsemanpis chérishqanam. 10 Tsenomi
ichicllapis mana ajayarishpa llapantapis sufrica
Teyta Diospa acrashqancunata cuyangarecur,
pecunapis Jesucristurecur salbacur gloriacho
wiflepa cawaydnanpagq.

11 Que nengagcunaga rasonpa caqmi:
Sitsun  Teyta  Jesucristuman  creyiquicar

wanushun;

cawarircamurmi, pewanna Iimecamayaqpis
cawacushun.

12 Sitsun  sufrimientucunata  pasensiacur
pasashun;

pewan juntum mandacushun.
Sitsun “Petaga manam reqitsu” nishun;
pepis “Manam reqiyaqtsu” nimashunmi.

I3 Nishgantsiccunata mana cumplishqapis,
Pégajuc parlacoqllam,
y manam imepis ulicuntsu.

Diospa alliuryaqnin cananpaq Pablu Timoteuta
willapan

14 Que willapanqaqcunata llapan creyicoq
mayintsiccunata siempri yarpatsinqui, y Teyta
Diospa jutincho ninqui: Ama liryacuyéatsuntsu
lluta yachatsiquicuna asuntu. Tseno liryacorqa,
manam allitsu ticracuriyanqa; mas peormi
wiyacogcunatapis desanimatsiyanga. 15 Antis
imecanopapis tiré Diosnintsic munashganno
yachatsiquita. = Tseno yachatsicorga manam
pepa nopancho pengacunquitsu; tsemi pepis
alli uryaqtano chasquishunqui. 16 Mana
combieneq melanepaq disparaticunata ama
gamga parlétsu; porqui tseno parlag nunacunaga
waran waranmi Diospita raquicar, mana
alliman euquicayan. 17 Yachatsiquinincunanéqa
miracdquican imeca  qarantsiccho lunada
euquicagnomi. Quemi pasacun Himeneuwan
y Filetuwan. 18 Pecunam raquicacuriyashqa

rasonpa caq Yyachatsiquicunapita “Nunacuna

cawariydmunanga  carishqanam” nishpam,
yachatsicuyan. Tsenopam waquin nunacunapa
marcaquinincunatapis pantatsiyan. 19 Peru

waquincunata engafayaptinpis, Teyta Diospa
palabranchoqa quenomi escribirécan: “Nogqaman
rasonpa marcicamoqcunataga, reqimi”*  nir.
Tsenollam jina nican: “Nogaman rasonpa
llapan shonquncunawan creyicamogcunaga
mana alli rurecunata jaqgiriyangam” nir.
Tse escribirécagcunaga 1imeca wayl mana
juchunanpaq alli rurashga simientunomi
nogantsicpaq quecan. Tseno captenqa, tse
nishqancunata yachacur shumaq cawacushun.

20 Juc ricu nunapa wayinchoga imancunapis
manam orullapitatsu ni gellellapitatsu; sinoqa
canmi qerupitapis y mitupitapis. Tse orupita y
gellepita caqcunatam presisaqllacho inishin; y
gerupita y mitupita cagqcunatanam imachopis
seguidu inishicun. 21 Tsemi tse orupita y
gellepita cosasno canantsicpaq mana imatapis
llutanta rurashwannatsu. Tsenopam listuna
quecashun imatapis allicunallatana Teyta
Diospaq ruranantsicpag.

22 Jobincunapa lluta rurenincunata ama
rurétsu. Antis qamqa allicunallata rurar,
Diosman marcdcur, nuna mayintsiccunawan
shumaq cuyanacur cawaqui, Diosman limpiu
shonquncunawan marcécoq nunacunano. 23 Ama
casitsu quiquincunapa pensenincunarecur upa
cuenta liryacuyashqanta. Musyangequinopis,

* 2:19 Nm 16.5

tsecunata casucorqa chécuyanquim asta
pelyaquicunamanpis. 24 Diosnintsicpa sirweqnin
carqa, pipis manam liryacur cacunmantsu.
Antis cuyacurmi y pasensiacurmi, Diosnintsicpa
palabranta yachatsicunanpaq listu quecanan.
25 Tseno carga gollmi shongiquiwanmi shumaq
yacharatsinqui acse lisu nunacunatapis.
Tsenopa quisas rasonpa caqta cdyicur juclaya
nunana ticrarir, Teyta Dios munashgannona
cawacuyanga. 26 Tsemi tse acse nunacuna, Dios
yanapaptin carselcho llawirécaq cuenta diablupa
munenincho quecayanganta cuentata qocurir,
safecuyangqa.

3

Mana alli yachatsicoq shamoqcunapita
cuidacuyé

1 Timoteu, jina quetapis musyanequim:
Teyta Jesucristu que patsaman cutimunanpaq
ichicllana pishicaptinmi, allapa sasa cawaqui
tiempucuna chdmonqa. 2 Nunacunam queno
ticracuriyanga: codisiosu, qellellapaq locuyécogq,
orgullosu, musyaq tucoq, Teyta Diospa contran
parlaq, papdnintapis mamantapis mana Casogq,
agradesiquita mana yachaq, Teyta Diospa
yachatsiquininta mana cédsoq, 3 mana ancupécogq,
perdonaqui mana yachaqcuna, cuentusteru,
llutan rurecunata mana teqfiaq, allapa mana
baleq, allirurecuna mana gustaq, 4amiguncunata
lebantar ranticoq, allapa lisu, yachaq tucoq,
Diosnintsic munashganta mana cdsushpa
quiquincunapa munenincunallata ruracoq.

> Allapa relijiosu tucurmi, Diostapis ardella
sirweq tucuyanga; peru rurenincunawanga
Diosnintsicta juc cuchumanmi churariyan.

Tseno nunacunawanga ama juntaquitsu.
6 Porqui tseno nunacunam wayin wayin purirnin,
imallatapis creyiquicaq, quiquincunapa
munayashqanllata llutan ruraq warmicunata
yachatsiquinincunawan ras creyiratsiyan. 7 Tse
warmicunaga waran waranmi imallatapis
yachacurécayan, peru manam rasonpa caqtaqga
imepis cdayicuyangatsu. 8 Une tiempum
Janes y Jambres jutiyog majiquerucuna,
Teyta Dios mandashganta Moises ruraptin
contran cayargan. Tsenomi tse mana alli
yachatsicogqcunapis Diospa rasonpa caq
willaquininpa contran quecayan; y juisiuncuna
mana captinmi, Diosmanpis marcécuyannatsu.
9 Peru tse mana alli yachatsicoqcunaqa
fracasayanqam. Imanomi majiqueru Janes
y Jambres wupa cuenta cayanganta, llapan
nunacuna cuentata qocuriyargan. Tsenomi
pasaconga tse mana alli yachatsicogcunawan.

Timoteupaq ultimu encargun Pablupita

10 Peru qamga allim musyanqui: alli yachat-
sicoq cangata, alli cawacoq cangdta, Diosman
imanir marcdcoq cangita, pasensiacoq cangata,
cuyacoq cangita y imeca equeca pasamaptin-
pis awantacoq cangdta. Tsecunatam gam no-
gapita yachacushqanqui. 1! Qam llapantam al-
lipa musyanqui Antioquiacho, Iconiucho y Lis-
tra marcacunacho chiquir qaticachdydmar sufrit-
siydmashganta, peru Teyta Diosmi tsecunapita sal-

bamashqga. 12 Anirpis, rasonpam Teyta Jesus mu-
nanganno cawe munagcunataga maltratar gat-
icachdyanqa. 13 Peru mana alli ruraqcunaran
y engafacoqcunaran mas peor mana allimanga
ishquiyanga, quiquincunapis engafiadu carnin,
nunacunata engahnayanganpita.

14 Peru qamga llapan yachacongequicho
alli firmi tsaracunqui. Musyanquim
yachacongequicunaga rasonpa cashganta.
Porqui  yachatsishogniquicunaqa llapanpis
rasonpa caqta yachatsicogmi cayarqan. 15 Yarpé
wamra cangequipita patsa Diospa palabranta
yachacongequita. Tse Diospa palabranmi
cayitsishunqui Jesucristuman marcacurlla
salbacunequipaq caqta. 16 Porqui Teyta Diospa
palabranga quiquinpitam shamun, y allim
yachatsicunantsicpaq, mana allita rurayaptin
willapénantsicpaq, pifiapdnantsicpaq y allicunal-
latana ruranantsicpaqpis. 17 Tse palabrata
wiyacurmi, Teyta Diospa wamrancunada listuna
quecayanga allicunallatana rurayananpagq.

4

1Teyta Jesusmi que patsaman mandacunanpaq
cutimur, cuentata mafianga cawecaqcunata
y wanushqgacunata. Tsemi pepa y Diospa
nopancho mandaq: 2 ime Ora eque Orapis,
alli tiempucho y mana alli tiempuchopis,
shumaq pasensiequiwan Diospa palabranta
willapdcunequipaq, mana alli yachatsiquicunata
jagiyananpaq nunacunata cayitsinequipag,
mana allicunata rurayaptin pifiapanequipaq,
y Jesusman alli marcdcur quecaydnanpaq

yanapanequipadg. 3 Porqui chdmongam
tiempucuna rasonpa caq yachatsiquicunata
nunacuna wiyeta manana munaydnanpag.
Masbienmi atscaq yachatsicogcunata qatiyanga
pecunapaqnollata yachatsicuyaptin; 4y Diospaq
rasonpa yachatsiquicunataga manam wiyetapis
munayangatsu; sinoga, une une mana rasonpa
caq cuentucunallatam wiyaquita munayanga.
5 Peru qamga imepis alcabu mécoq méacoq qué.
Imeca sufrimientucunatapis mana ajayashpa
pasé, y salbasionpaq alli willaquicunata willaqui.
Cumpli llapan ruranequipaq caqcunata.

6 Nogaga listu quecd imeca animalcunata
pishtarir, Diosta qaraqno ruraraydmdnanpag;
y wanund 6ra chdramunnam. 7 Imecano eque-
canopis, imeca coreq y pelyaq gananacognomi
asta canancamayaq llapanta cumplirerqo Teyta
Diosman marcécur. 8 Cananqa shuyaréca
Teyta Diosnintsicpa nopanman chéarindpaq
caqllatanam. Tsechomi allita rurar cawashqdpita
premiuta chasquishaq. Tse premiutagqa qomanga
allijustisiata ruraq Diosmi; y manam noqallatatsu
gomanga, sinoga Teyta Jesus cutimunanta
cushicur shuyacogcunatawanmi.

Pablu Timoteuta willapan

9 Timoteu, imecanopapis ajalla shamiqui
watucaramaénequipaq. 10 Crescenteqa ewarqon
Galaciapam y Titunam ewarqan Dalmaciapa.
Peru Demasmi que patsacho caqcunata
cuyacurcur, dejaramar eucushqa Tesalonica
marcata. 11 Waugqintsic Lucasllam nogawan
quecan. Ashimi Marcosta y pushami,

porqui pemi alli canqga Diospa palabranta
willapécunanpag. 12 Tiquicutaqa Efeso
marcamanmi cacharqo. 13 Shamurnin,
apacamunqui capotita Troade marcachomi
dejaramushqa ca. Waugqintsic Carpupa
wayinchomi umparécan. Jina libruicunatapis
apacallamunqui. Pergashcho escribishqa
libriicunatandqa paqtam qongecamungquiman.

14 Fieru wiloq Alejandroga allapa mana
allim nogqawan portacushqa; peru shuyaritsun
Diosmi jusganga llapan mana alli rurashqganta.
15 Tsemi qgam cuidacunequi pepita, porqui
willapdcongantsicpa contranmi ticracurishqa.

16 Autoridacunapa nopancho primerabes
defendicur parlacupti, manam ni pilla noqallapa
faborni cashqatsu; llapancunam jaqiraydmarni
eucuyarqan. Diosnintsic perdonecutsun
tse jaqiraydmaqcunata. 17 Peru Teyta Diosqa
manam jaqimantsu. Antis callpata qomarnimi
yanapecaman. Tsemi que autoridacunapa
nopanchopis Diosta mana marcéacoq
nunacuna salbacuydnanpaq alli willaquita
willapdquicd, y quecho wanutsiydménan
quecaptinpis, Diosnintsicmi tsapecamashqa
wanutsiydmaénanpita. 18 Tsenollam mana
allicunapita tsapamarni, cuidamanga asta sielu
marcaman ellucarcamangqanyaqmi. iDiosnintsic
alabashqa catsun wifiepa wifienin! Tseno
quecullétsun.

Cartapa ushanan saluduscuna
19 Saludequi Priscata y qowan Adquilata.
Onesiforotapis saludequi castancunatawan.

20 Erastoqa quedacamushqa Corinto
marcachomi; y Trofimotaga geshyaptinmi,
jagiramorga Miletu marcacho. 21 Imecata

jaqirirpis, shamiqui manaraq tamya tiempu
chamuptin. Quepitapis Eubulom, Pudentim,
Linum, Claudiam y llapan waugqintsiccuna y
panintsiccunam saludayéashunqui.

22 Teyta Jesucristu qamcunawan quecutsun, y
Teyta Diosnintsic alli queninwan imecachopis
llapequita yanapeculldyashi.

